SEDMA KRAJISKA BRIGADA

1 rema planu Vrhovnog Staba NOV i1 POJ za ofanzivna dejstva
u dolini Neretve u vrijeme okupatorsko-kvislinSke operacije
»Weiss-1«, 7. krajiska brigada nije bila odredena u sastav Glav-
ne operatlvne grupe. Ona je bila u sastavu 5. udarne divizije
1. bosanskog korpusa i za vrijeme operacije »Weiss-l1« kontro-
lisala je Siroku prostoriju od linije Sanski Most — Klju¢ do
rijeke Vrbasa. Tu su, sve do pocetka operacije »Weiss-2«, njene
jedinice uglavnom vodile borbe s cetnicima s podrucja planine
Manjace, a dio snaga je sadejstvovao glavnini divizije u bor-
bama na pravcu Sanski Most — Paunovac.

U pocletku operacije »Weiss-2« 7. krajiSka brigada je za-
tvarala pravac Klju¢ — Ribnik — z. st. Lisina; Mrkonji¢ Grad
— Cardak — Glamo¢ i Jezero — Janj — Kupres. Razvucena na
Sirokom frontu od oko 50 km, brigada je navedene pravce za-
tvarala po bataljonima. Borbe s jedinicama 369. divizije i 3. pla-
ninske domobranske brigade pocele su 24. februara. Primenju-
juéi manevarsku odbranu, jedinice 7. brigade pruzale su otpor
mnogo nadmoc¢nijim snagama, povlace¢i se na jug. PovlaCenjem
1. marta sa linije planina Vitorog — Z. st. Cardak — Z. st. Mli-
niSte, 2. bataljon je odstupio s jedinicama 4. krajiske brigade ka
plan1n1 Sator, dok su se ostale snage brigade povlalile ka Ku-
preskom polju Cetvrtog marta po podne, kada se brigada po-
slije desetodnevnih borbi povukla na prostoriju Kupresko polje,
Sujica i kada je 369. divizija zauzela Glamo¢, njen 2. bataljon
se sa 4. krajiSkom brigadom probijao sa Satora ka Kljucu i
Ribniku. Tako je brigada uSla u sastav Glavne operativne grupe
*a 1, 3. i 4. bataljonom i ostala s takvim sastavom sve do po-
vratka u Bosansku krajinu, avgusta 1943. godine.

U toku operacije »Weiss-l« 1 neposredno pred operaciju
»Weiss-2«, brojno stanje brigade je znatno poraslo. U njen sa-

stav pridoslo je nekoliko stotina novih boraca koji su se povla-
¢ili pred neprijateljem, a i izvjestan broj onih drugova koji su
radili na oslobodenoj teritoriji. Tako se broj boraca u bataljo-
nima popeo na oko 350. Medutim, veéina tih novih boraca bili
su mladié¢i od 16 do 20 godina, bez ikakvog vojnog znanja i rat-
nog iskustva. Usli su u brigadu dok je ona vodila teske danono¢-
ne borbe, na planinskom zemlji§tu, po oStroj zimi i uz veoma
slabu ishranu. Pored toga, brigadi se prikljuéilo nekoliko dese-
tina Zena kojima su ovi napori posebno tesko pali.

Pravac od Kupresa prema planini Radusi i Prozoru u vri-
jeme izbijanja 7. krajiSke brigade na Kupresko polje zatvarala
je 16. brigada 7. banijske divizije s jednim bataljonom 9. kra-
jiske brigade. Glavnina 9. krajisSke brigade, sa Stabom 10. divi-
zije, nalazila se u Sirem rejonu Janja, gde se zadrzala i poslije
izbijanja 369. divizije i 3. domobranske brigade na Kupresko
polje.

U to vrijeme Glavna operativna grupa nalazila se pred
posljednjim zadatkom u bici na Neretvi. Naime, poslije uspje-
$nog protivudara na G. Vakufu koji se zavr§io upravo 4. marta,
Vrhovni $tab je odlucio da pristupi forsiranju Neretve i preba-
civanju Centralne bolnice na planinu Prenj. Bas toga dana, po-
red pravaca na kojima su jedinice Glavne operativne grupe vo-
dile danono¢ne borbe, postao je veoma osjetljiv i pravac koji od
Kupreskog polja izvodi u dolinu Rame i ka Prozoru. Toga dana
dijelovi Centralne bolnice, ¢ija je glavnina bila u dolini Rame,
nalazili su se jo§ u Zanaglini, Ravnu i drugim selima Kupre-
Skog polja, koja su sada postala neposredno ugrozena sa zapada.
Kolone 369. divizije priblizavale su se drumu Kupres — Sujica,
a njene motorizovane snage spremale se da 5. marta iz Livna
nastave prodiranje ka Sujici i dalje na istok. Njemacka 369. i
7. SS divizija ve¢ su dejstvovale po novoj Lerovoj direktivi:
§to brze nastupati ka dolini Rame i Mostaru. Cim je izvijeSten

0 takvoj situaciji, Vrhovni $tab je naredio da 7. krajiSka brigada
pojaca odbranu na ovom pravcu. Na taj nacin njene jedinice
odmah su se ukljucile u opsti plan dejstva Glavne operativne
grupe, kao zaStitnica glavnine.

Tek $to je 4. marta u kasnim popodnevnim casovima, po-
vlace¢i se pred neprijateljem preko masiva planine Osjecenice
1 Malovanske poljane, izbio u D. Malovan, 3. bataljon je dobio
naredenje da se usiljenim marSem prebaci na Borovu glavu i
da tu posjedne polozaje u cilju sprecavanja prodora neprijatelja

drumom Livno — Sujica. 1. i 4. bataljon koji su se povlaéili
desno od 3. bataljona kasnije su izbili na Kupresko polje, a 5.
marta 1. je upuéen da pojaca odbranu 3. bataljona.

U svanuce 5. marta 3. bataljon je zauzeo polozaje povrh
serpentina na Borovoj glavi. Drum je bio na viSe mjesta pre-
kopan, tako da su neprijateljski tenkovi mogli da se angazuju
oko savladivanja prirodno jakih polozaja tek posto se drum po-
pravi. Na tim polozajima bio je i jedan malobrojni bataljon,
formiran od ustanova Komande podrucéja Livno, koji je zauzeo
polozaje desno od druma sa zadatkom da kontroliSe padine Cin-
cara i staze koje iz Livna izvode ka Sujici. Ubrzo su prvi ne-
prijateljski dijelovi izbili pred Borovu glavu. Vatrom sa polo-
zaja 3. bataljona osujeéeni su pokusaji posade tenkova da uklone
prepreke na drumu koje su im onemogucavale dalje kretanje.
Medutim, neprijateljsko lijevo krilo je u meduvremenu obu-
hvatilo polozaj pozadinskog (Livanjskog) bataljona koji se bez
otpora povukao tako da je desno krilo 3. bataljona bilo ugrozeno
iznenadnom bliskom vatrom. Tako je 3. bataljon bio prisiljen na
povlacenje pod veoma nepovoljnim uslovima. Tom prilikom
imao je oko 10 mrtvih i ranjenih.

U toku 5. marta, po naredenju Vrhovnog Staba, iz sastava
Stabova 16. banijske i 7. krajiske brigade obrazovan je zajed-
nicki operativni Stab, u kojem je duZnost komandanta primio
komandant 7. krajiSke brigade Rade Marjanac. Taj Stab, koji
je bio smjesSten u s. Ravno, izdao je zapovijest za zatvaranje
pravaca koji iz Livna i Kupresa izvode ka dolini Rame; i to:
7. krajiska brigada imala je da zatvori pravac Livno — Sujica
— Ravno, a 16. banijska sa bataljonom 9. krajiSke pravac Ku-
pres — Vukovsko — Ravno. Naredena je evakuacija dijelova
Centralne bolnice iz s. Zanaglina i s. Ravno, a glavnina 7. kra-
jiske (1. i 3. bataljon) je u toku no¢i 5/6. marta zaposjela polo-
zaje lijevo i desno od druma Livno — Sujica, neposredno ispred
Sujice. Na tim poloZajima bataljoni su doc¢ekali neprijatelja koji
je nastupao od Borove glave i s njim u toku dana vodili borbe
odstupajuci postepeno ka Sujici. U sastavu prednjeg odreda 369.
divizije, ¢ija je glavnina prodirala od Livna, nastupali su moto-
rizovani dijelovi sa inzinjerijskim bataljonom. PoSto bataljoni
7. krajiSke nisu imali nikakvih protivtenkovskih sredstava, ko-
ristili su se isklju¢ivo preprekama na drumu, nastojeéi da spri-
jece njihovo otklanjanje. Medutim, u tome su uspjevali kratko
vrijeme i kada su ih s boka zahvatile daleko jace snage 369. divi-

zije, povukli su se na nove poloZaje neposredno iznad same Su-
jice. Toga dana uvece prednji dijelovi 369. divizije usli su u
Sujicu. Na polozajima 16. banijske brigade toga dana bilo je
mirno.

Kada je izvijeSten o razvoju situacije na ovom pravcu,
Vrhovni Stab je ponovo zahtijevao od jedinica upornu odbranu
ukazujuéi na opasnost koja prijeti Centralnoj bolnici. Tek 5.
marta on je izdao zapovijest za forsiranje Neretve. U toku je
bila velika pregrupacija snaga i trebalo je jo§ nekoliko dana
da bi se izvelo to forsiranje i bolnica prebacila na lijevu obalu
Neretve. Pravac od Livna na kojem su nastupale jake neprija-
teljske snage postajao je sve osjetljiviji. Zbog toga je Vrhovni
§tab 6. marta uputio na taj pravac svoga operativca Milana
Laha, koji je stigao u Ravno 6. marta uvece i zajedno sa Stabo-
vima 7. krajiSke i 16. banijske razmotrio situaciju i izdao za-
povijest za odbranu za 7. mart. On je u ime Vrhovnog Staba
trazio upornu odbranu i krajnje zalaganje jedinica. Prema za-
povijesti za 7. mart, 7. krajiska je imala da zatvori pravac D.
Malovan — Zanaglina — Ravno, za koji su odredeni 4. bataljon
7. 1 bataljon 9. krajiSke brigade, i pravac Sujica — Ravno koji
su imali da zatvore 1.1 3. bataljon 7. krajiske.

Stab brigade je ozbiljno shvatio upozorenje Vrhovnog $ta-
ba i angazovao se da se koliko je moguée pojaca odbrambena
sposobnost jedinica. Te no¢i Clanovi Staba obisli su bataljone i
odrzali sastanke sa njihovim S$tabovima, upoznali ih sa situaci-
jom i zahtijevali krajnje angazovanje u odbrani. Odrzani su u
toku no¢i partijski i skojevski sastanci po Cetama i sa koman-
dama. Borci i starje§ine najozbiljnije su shvatili znacaj pri-
mljenog zadatka, znajué¢i da i od njih zavisi uspjeh jedne od
najpresudnijih operacija glavnine nase vojske i, nadasve, Zivoti
nekoliko hiljada njihovih ranjenih i bolesnih drugova.

Medutim, brigada je bila u teSkoj situaciji. Ona je veé
punih 12 dana vodila bez predaha odbrambene borbe i suprot-
stavljala se mnogo puta brojno i tehni¢ki nadmocénijem nepri-
jatelju, koji se uz to odli¢no i uporno borio i bio dobro odjeven,
odli¢no naoruzan i sit. Brlgadl Je svega toga nedostajalo. Ona
nije imala teSkog naoruzanja, njeni borci bili su veoma slabo
odjeveni — mnogi nisu imali §injela, rukavica, toplog vesa. Ve-
¢ina ih je bila obuvena u opanke od sirove govede koze koji se
oko podne i kad snijeg po¢ne da se topi potpuno raskvase, a
uvece mrznu na nogama. NajceSce se u toku noc¢i nije imalo gdje
ni osuliti. U neprekidnim borbama i marSevima nije bilo mo-

guéno organizovati ni ishranu. Prvih nekoliko dana jeli smo
samo jednom i to kasno u no¢. Onda smo se borili za to da nam
kuvari pripreme u toku noéi suvu hranu za sjutradan. Tako bi
oni no¢u pekli ovce na raznju, ujutro se povlacili sa polozaja,
da bismo na njih naisli u povlacenju i primili po komad pece-
nog mesa. Noc¢u bismo kuhali meso i jeli ga s ¢orbom. Hljeba
nije bilo. Brigada koja je formirana tek prije tri mjeseca prvi
put je vodila tako dugotrajne borbe i pod takvim uslovima. Na
ljude je negativno uticalo saznanje da zaposjedaju jedan polo-
zaj da bi na njemu docekali mnogobrojnijeg neprijatelja i da se
zatim ubrzo moralo povlaciti na slijede¢i. Ulaskom u sastav
Glavne operativne grupe bilo je joS teze. Ne samo zbog toga
§to smo bili zamoreni od gladi, zime, marSeva i nespavanja, vec¢
i §to smo primili zadatak koji je bio toliko odgovoran i ozbiljan,
a mi preslabi i neuvjereni da ga mozemo izvrsiti kako valja.

Najtezi je bio 7. mart. Do tada su dani bili suvi i vedri,
sa niskim jutarnjim temperaturama i o$trim mrazevima. Me-
dutim, nodu 6/7. marta nai$la je vijavica s takvom snagom da
se gotovo nista nije vidjelo. Borci su osvanuli zavijani na golom
kamenju na polozajima, iznad 1.200 m nadmorske visine. Mitra-
ljezi su nam otkazali jer se mast na njima smrzla. Kasnije, kada
smo se povlacili,, stegla je takva zima da smo i mi i neprijatelj
i§li polako u manjim kolonama na udaljenosti po nekoliko sto-
tina metara, a da niko nije ni pokuSavao da otvori vatru. Tu
smo prvi put imali ozbiljnije pojave smrzavanja.

Brigada je ujutro osvanula na poloZajima neposredno iznad
druma D. Malovan — Sujice — Mokronoge. Neprijatelj je, kao i
ranije iskoristio brojno preimuéstvo i pored frontalnog napada,
izvrSio ja¢im snagama obuhvat njenog lijevog krila. Zbog toga
su se jedinice brigade postepeno povlacile prema Ravnom, tako
da je neprijatelj u toku dana ovladao visovima isto¢no od druma.
Toga dana bili su u dolinu Rame evakuisani posljednji dijelovi
Centralne bolnice iz sela Zvirnjace. U isto vrijeme stru¢njak
iz inzZinjerije Vrhovnog S§taba organizovao je ruSenje druma
Kupres — Ravno — dolina Rame, koji je bio upotrebljiv za
tenkove. U tu svrhu bila je izvrSena mobilizacija stanovniStva.

Brigada se tu prvi put srela sa izbeglicama iz Banije.
Iscrpljene od zime, marSeva i gladi, Zene sa djecom su tu ¢ekale
ishod bitke na Neretvi. S obzirom na veoma sloZenu situaciju,
njima je bilo sugerirano da se probiju natrag preko Bosanske
krajine u Baniju gdje je ve¢ ponovo stvorena oslobodena teri-

torija. Toga dana njih oko 60 — 70 uputio je Stab brigade preko
Glamockog bataljona ka Glamocu.

Toga dana pred veCe Vrhovni §tab je naredio da se 16.
banijska brigada hitno prebaci u sastav svoje divizije ka Pro-
zoru. Neprijatelj ni 7. marta nije pokuSao nastupanje od Ku-
presa ka Vukovsku prema polozajima ove brigade.

Noc¢u 7/8. marta operativni oficir Vrhovnog Staba Milan
Lah izdao je zapovijest da 7. sa bataljonom 9. krajiSke brigade
do svanuca 8. marta posjedne polozaje na liniji s. Ravno —
Vrsci¢ (k. 1942) — Velika kosa (k. 1213) — Jastrebovac (k. 1281),
a sa dijelom snaga da se postavi po dubini iznad druma s. Ravno
— s. Zahum. Dio snaga rokiran je na pravac 16. banijske
brigade ka G. Vukovsku.

U toku 8. marta neprijatelj je prebacivao jaCe snage iz
Sujlce ka Ravnu i Vukovskom. PosSto je zauzeo Ravno, jedna
njegova kolona posla je za G. Vukovsko. Uvece je glavmna
neprijateljskih snaga zanocila u selima Ravno i G. Vukovsko.

Noc¢u 8/9. marta 7. krajiSka se povukla nekoliko kilome-
tara na istok, znatno skrativ$i svoj inafe razvuceni front. Te
no¢i ona je zauzela polozaje na liniji: Idovac (k. 1956) — masiv
RaduSe (1. bataljon) — masiv RavaSnice (3. bataljon) — Maljko-
vaca (4. bataljon). Stab brigade smjestio se u s. Zahum. Brigada
je bila razvucena na frontu od preko 10 km te nije bila u
mogucénosti da kontroliSe sve staze na ovom teSkom planinskom
zemljiStu, pogotovo kada je neprijatelj raspolagao znatno mno-
gobrojnijim snagama.

Glavna neprijateljska kolona je wujutro krenula iz G.
Vukovskog u napad preko sedla izmedu planina Raduse i Rava-
Snice vrSe¢i pritisak na lijevo krilo 1. i desni bok 3. bataljona.
Druga kolona nastupala je iz G. Vukovskog ka masivu Raduse,
a tre¢a sa istog pravca ka masivu Ravasnice. Nesto kasnije
krenule su u napad i snage iz Ravna ka Zvirnja¢i. Neprija-
teljska kolona koja je nastupala sedlom izmedu RaduSe i Ra-
vasnice brzo je prodirala i ve¢ oko 9.30 Casova izbila je pred
s. Zahum. Na grebenu iznad sela Zahum i Rumboci nalazio se
1. bataljon koji je sprecavao prodor neprijatelja ka Rumbocima
i dalje u dolinu Rame. Prvi i 3. bataljon zadrzavali su neprija-
teljske snage koje su nastupale iz Ravna. U to vrijeme Stab 7.
krajiske brigade je u izveStaju Vrhovnom S§tabu upozorio na
ozbiljnost situacije i predlozio da se odbrana na ovom pravcu
ojaca novim snagama. Medutim, brigada je, i pored toga $§to
je prodorom neprijateljske kolone pred Zahum njena odbrana

bila ozbiljno uzdrmana, ipak u toku ovog dana sprijecila da
jedinice 369. divizije postignu znatniji uspjeh. Prvi bataljon
uporno se borio na desnom krilu. Uspio je da po padu mraka
protivnapadom odbaci u Zahum one neprijateljske dijelove koji
su pred vece prodrli u s. Rumboci. I 3. bataljon se odrzao na
grebenu Ravasnice sve dok njegova odbrana nije bila kompro-
mitovana prodorom neprijateljske kolone od G. Vukovskog ka
Zahumu. On se potom, pruzajuéi zajedno s 4. bataljonom otpor
neprijatelju koji je nastupao od Ravna, postepeno povlacio ka
Vrtlacu.

U brigadi se ve¢ osjecala ozbiljna nestaSica municije. U
toku 14 dana neprekidnih odbrambenih borbi utroSeno je
veoma mnogo, a gotovo niSta nije zaplijenjeno. Nama takve
borbe nikako nisu odgovarale i vodili smo ih samo kad smo
kao ovo sada bili prinudeni. Kao pravilo vazilo je da se izbje-
gava prihvatanje odbrane s nadmo¢nijim neprijateljskim sna-
gama. A od toga niSta nije bilo lakSe: jednim no¢nim marSem
odlepiti se od neprijatelja i povuéi se u pravcu kojim on ne
nastupa. Sada smo, medutim, bili prikovani za odbranu zbog
situacije u toku ove velike neprijateljske ofanzive. Primili smo
nametnute bojeve da bismo spasli hiljade nasih ranjenika.
Ovdje nije uvjek islo glatko ni sa zasjedama, tj. da se neprija-
telj pusti na najmanje odstojanje ispred zamaskiranog polozaja,
a zatim da se najjaCom iznenadnom vatrom i juriéem rastroji
i razbije. Neprijatelj je bio ‘mnogo nadmocniji, vrsio je obuhvat
svakog polozaja, isturao jace prethodnice i pobocnice koje su
jedino mogle postati zrtve na$ih zasjeda. Ali time smo se mi
otkrivali i morali prihvatati borbu s nadmoénijim snagama pje-
Sadije koju su podrzavali artiljerija i minobacaci. Zbog toga
smo bili prinudeni da na glavne snage otvaramo vatru s vecih
odstojanja, jer se ponekad jedino na taj naCin moglo zadrZati
nastupanje neprijatelja, primoravajuéi ga vatrom na razvijanje,
artiljerijsku pripremu i izvodenje manevra, §to je na ovom pla-
ninskom zemlji§tu iziskivalo znatno vrijeme i usporavalo na-
stupanje. Oskudijevali smo i u municiji. Sacuvani izveS§taji
pokazuju da je 9. marta u 7. krajiskoj brigadi na pusSku bilo
prosjecno po 15 metaka, a da je bilo puSkomitraljeza koji su
ostali i sa po 20 metaka.

Brigada je u ovim borbama trpjela znatne gubitke. Ovog
dana u brigadnoj bolnici bilo je 68 ranjenika. Broj boraca u
bataljonima je opao, dok se brojno stanje intendantura i komora

povecavalo, jer je ve¢ bilo prilicno onih koji nisu vise mogli
podnositi napore ili su se razboljeli. Nekoliko boraca je na-
pustilo brigadu i vratilo se u svoj kraj.

Kako je, u toku 9. marta, i neprijatelj na pravcu G. Vakuf
— Prozor ovladao klju¢nim_poloZajima iznad Makljena, a ra-
njenici iz okoline Prozora i S¢ita ve¢ bili evakuisani ka Neretvi,
Vrhovni §tab je u toku noé¢i 9/10. marta dao direktivu da zasti-
tnica Glavne operativne grupe — 1. proleterska divizija u sa-
stavu: 3. sandzacka, 3. i 7. krajiska brigada — upornom odbra-
nom §to vise zadrzi Prozor i pravac Prozor — Ostrozac. 7.
krajiskoj brigadi je naredeno da posjedne polozaje na lijevom
krilu na liniji s. Paljike — Gradina (k. 1057) — s. Ploca sa
zadatkom da u osloncu na Kolivret (k. 1134) sprecava neprija-
teljski prodor s pravca Makljen i s. Zahum. Vrhovni §tab je
ukazao na znacaj i osetljivost pravca S¢it — dolina Doljanke —
Jablanica, kuda bi neprijatelj mogao pokusati da izmanevruje
naSu odbranu na pravcu Prozor — z. st. Rama. Takode je upo-
zorio da u selima Duge i Lug, kO_]a se nalaze svega nekoliko
kilometara juzno od Prozora, ima jo§ dijelova Centralne bolnice.

Sjutradan, 10. marta, neprijatelj je glavni udar nanio
pravcem Makljen — Prozor i odbaciv$i unutrasnja krila 3. san-
dzacke i 7. krajiske brigade sa polozaja ispred Prozora, oko
podne, zauzeo grad. Neprijateljske snage s pravca Zahuma
nastavile su prodiranje uz podrSku tenkova. Brigada se pred
vece prebacila preko rijeke Rame u s. Skrobucane. Tada se $tab
brigade koji se za vrijeme borbe za Prozor nalazio na drumu
juznije od Prozora odvojio od bataljona, odstupiv$i drumom na
jug ka z. st. Rami. Zasto se to tako dogodilo danas je tesko
objasniti. Da je bataljonima ranije saopSteno da ¢e se povlaciti
drumom ka Gracanici i dalje ka z. st. Rami (a s povlacenjem
se normalno moralo racunati), oni bi nesumnjivo padom mraka
mogli izbiti na drum. Sigurno je, medutim, da im to nije pre-
cizirano i oni su se povukli pravcem koji im je bio najblizi —
jedinstveno su presli Ramu, gdje su se nasli zajedno s nekim
bataljonima 3. krajiSke brigade. Ovo je znacajno zbog toga $to
je brigada bila bez potrebe izbacena iz borbe 11. marta. Naime
10. marta uvece sastali su se Stabovi njenih bataljona i, posto
nisu znali gdje se nalazi $tab brigade, donijeli su odluku da sa
bataljonima izvrSe pokret pravcem s. Sovi¢i — dolina Doljanke

— Jablanica. Znali su da je to opSti pravac nastupanja Glavne
operativne grupe. Nisu, medutim, znali situaciju na drumu Pro-
zor — 7. st. Rama 1 pretpostavljali su da su neprijateljske

snage mogle u toku 10. marta izvrSiti dublji prodor tim dru-
mom. Tako je brigada, umjesto da se povuce niz dolinu Rame
i da se tuus. Lugu ili juznije povuce sa Stabom brigade ili nekim
¢lanom Vrhovnog Staba i ve¢ u toku no¢i dobije novi raspored
za zatvaranje pravca ka z. st. Rama i doline Neretve, izvela
gotovo bez predaha izvanredno tezak mars§, presSavsi po teSkom
planinskom zemljistu preko 35 km. Satrvena tim marSem bri-
gada je u toku 1l. marta izbila u Jablanicu. Poslije kraceg
odmora 1 poSto su se bataljoni povezali sa Stabom brigade, ova
je dobila zadatak da se drumom uz Neretvu prebaci u sastav
zaStitnice ka z. st. Rami i stavi na raspolaganje Stabu 1. prole-
terske divizije.

Ovo nepredvideno marSevanje 7. krajiSke imalo je ne-
gativne posljedice i na dejstva ostalih brigada u =zaStitnici.
Tako su 11. marta, Stabu 1. proleterske divizije ostale na raspo-
laganju samo dvije brigade, a neprijatelj je nastavio s nastu-
panjem od Prozora lijevo i desno ka dolini Neretve. Pored
toga, na krajnjem lijevom krilu pojavila se nova opasnost.
Jedinice 369. divizije, u nastupanju sjevernim padinama Lju-
buSe i Vrana, priblizavale su se izvornom dijelu Doljanke. Ve¢
12. marta one su ovladale s. Miradovicom. Stab 1. proleterske
divizije morao je tamo da uputi dijelove 3. krajiSke brigade jer
je pravac dolinom Doljanke ka Jablanici bio sasvim otvoren.
Naravno, tu je 11. marta moglo bez napora da se nade lijevo
krilo 7. krajiske. Time bi se povecala gustina odbrane na pravcu
Prozor — Z. st. Rama i ne bi doS§lo do onakve Zurbe oko izvla-
¢enja ranjenika ka Jablanici kakva je bila 12. i 13. marta. Ta
zurba dovela je i do zbrke koja se opet osvetila 7. krajiSkoj
brigadi, jer je ona u toku 13. marta primila nekoliko suprotnih
naredenja, da bi se, najzad, toga dana predvece, vratila u Ja-
blanicu i no¢u 13/14. marta prebacila na lijevu obalu Neretve.
Za nju su 12. i 13. mart protekli uglavnom u marSevanju ka
z. st. Rama 1 Neretvici i natrag.

Ovako nepredvideno oslabljena zaStitnica se naSla u jo$
tezoj situaciji, a sa njom i Centralna bolnica. Da bi ubrzao
evakuaciju bolnice, vrhovni komandant je 13. marta naredio da
se cijela 9. dalmatinska divizija, 8. banijska brigada, Livanjski
bataljon i svi zarobljeni talijanski vojnici angaZuju za eva-
kuaciju ranjenika i njihovo prebacivanje na lijevu obalu Ne-
retve. Toga dana je naredeno da se i ostale jedinice 1. prole-
terske divizije prebace preko Neretve i obrazuju zaStitnicu na
liniji od sela Luga do OstroSca.

Nocu 13/14. marta 7. krajiSka je presla Neretvu. Jablanica
i njena okolina sa dolinom Neretve i poruSenim mostom
podsje¢ale su na veliki mravinjak. Tu su se nalazile hiljade
ljudi — ranjenika na konjima i nosilima, boraca i zarobljenika.
lako je naoko to bio veliki metez, svaki od tih ljudi pripadao je
nekoj organizovanoj cjelini koja je znala svoj zadatak i u duhu
njega dejstvovala. Sarolikost prizora dopunjavale su eksplozije
haubickih granata kojima je neprijatelj ¢itavu no¢ tukao Jabla-
nicu i okolinu. Presli smo u koloni po jedan preko uskog
impovizovanog mosta i u mrkloj no¢i produzili stazom koja se
okomito i u cik-cak gubila ka prvim padinama Prenja. Bio je
to za KrajiSnike definitivan rastanak sa starim krajem na
neizvjesno vrijeme. Krenuli smo sasvim nepoznatim predjelom.
Dan nas je zatekao na stazi koja je prolazila kroz selo Krstac.
Slika je bila potresna. Lijevo i desno oko staze lezale su
stotine naSih ranjenih drugova. To je bio na§ prvi neposredni
susret s Centralnom bolnicom, s kojom ¢emo sada, Stite¢i njeno
prebacivanje ka Borackom jezeru vrletnim stazama Prenja
i skupljaju¢i napusStene i iznemogle, provesti nekoliko izuzetno
dramati¢nih i teSkih dana.

Na borcima se osjecala ozbiljna malaksalost. Nastupio je
onaj trenutak kada covjek osjeca glad i poslije sasvim zado-
voljavajuée porcije kuvanog mesa. Duz staze izukrStale su se
i izmjeSale kolone ranjenika i jedinica. Svako je iSao po svom
zadatku. Mi smo se zurili da posjednemo polozaje na lijevoj
obali Neretve iznad Ostro$ca. Negdje izmedu Krstaca i Dobri-
gos¢a naiSli smo na zalihe hrane za Centralnu bolnicu. Bile
su to gomile raznih konzervi koje su zaplijenjene u talijanskim
magacinima u Prozoru, Rami, Jablanici i drugim mjestima.
Gomile slozenih konzervi pored staze ucinile su mi se tada
ogromnim. Receno nam je da je to za bolnicu i da ne diramo.
U to je naletjela prva grupa neprijateljskih aviona i mi smo se
sklonili po grmovima oko staze. Sklonili su se i intendanti i
njihovo osoblje. Poslije bombardovanja Krstaca i njegove oko-
line nastala je galama zbog toga Sto su neki borci uzimali
konzerve. Naredeno nam je da ispitamo da li je u tome
ucestvovao neko iz nasih jedinica i ukoliko ustanovimo da krivce
izvedemo pred vojni sud. Ustanovili nismo ni§ta i brzo smo
produzili svojim pravcem. Istina, dan-dva sam i sam pio crnu
kafu napravljenu od talijanskih konzervi, ali se ne sje¢am kako
smo do njih dosli.

U toku 14. marta stigli smo na naSe nove polozaje — na
lijevu obalu Neretve, lijevo i desno od Ostrosca. Tu smo smije-
nili jedinice 7. banijske divizije. Ostrozac je bio na »nicijoj
zemlji«. Stanovnici su ga napustili bjeze¢i od bombardovanja.
Prve dvije noé¢i mi smo u njega slali patrole sa intendantima ne
bi i na$li §ta za hranu. Oni su otud izvukli izvjesne koli¢ine
pasulja, Sto nas je veoma obradovalo, jer je to bilo prvo varivo
koje smo dobili ko zna poslije koliko dana. Sjutradan, 15. marta,
preko, na visove desne obale Neretve izbile su jedinice 718.
divizije s kojom ¢emo nekoliko sljede¢ih dana voditi teske bor-
be. Iza nas stazom od Krstaca, preko Dobrigosc¢a do Javorika,
kretale su se, 15. marta, eSeloni ranjenika i bolesnika Centralne
bolnice, ¢iji su poslednji dijelovi prebaceni preko Neretve nocu
14/15. marta. Toga dana neprijateljska avijacija je ponovo
bombardovala kolone ranjenika, a narocito selo Krstac.

U toku 16. marta brigada je odbijala napade 718. divizije
koja je pokuSavala da se prebaci na lijevu obalu Neretve u
rejon OstroSca. Sjutradan je neprijatelj pojacao pritisak i nje-
govi dijelovi su uspjeli da forsiraju rijeku, dok je artiljerija
intenzivno tukla polozaje brigade, narocito selo Ribi¢. Medutim,
protivnapadom nasih jedinica neprijatelj je prinuden da se po-
vuce. Cijeli dan vodene su borbe duz obale Neretve od Konjica
do Jablanice. Neprijateljske snage su se do kraja angazovale
da bi nas odbacile dalje od komunikacija u dolini Neretve.
Toga dana njima je poSlo za rukom da ovladaju poloZzajima u
velikoj okuci rijeke. Nasi su napustili Carski vrh, Kadino brdo
i selo Krstac. Kriza je narastala. Predvideni tempo evakuacije
Centralne bolnice nije bio postignut. Racunalo se da ¢e ve¢ 16.
marta ranjenici biti prebaceni do doline Idbara, a medutim,
toga dana njihovo zacelje bilo je jo§ u Dobrigoscu! Stab 7. kra-
jiske brigade, suocen sa sve veim pritiskom neprijatelja, tra-
zio je 17. marta od Staba 1. proleterske divizije da zahtjeva
brzu evakuaciju ranjenika. Brigada je ve¢ bila ostala sa mini-
malnim koli¢inama municije. Prijetila je opasnost da zbog toga
bude izbacena iz stroja. Na zahtjev Staba brigade, toga dana
"am je Stab divizije uputio 5 sanduka municije, koju je uzeo iz
rezerve svojih jedinica.

Sve je teze bio problem ishrane. U selima (Ribi¢i, Ra-
desine, Seljane) gdje smo se nalazili, viSe se niSta nije moglo
dobiti. Sve zalihe su iscrple jedinice koje su tuda prosle. Zato
je pasulj koji su neke jedinice 7. krajiSke imale za rucak 17.
marta ostao u tako lijepom sjecanju. Istina, nama nekolicini

ostao je u sjetanju jo§ zbog necCeg. Ba§ u trenutku kad smo
primili svoje porcije selo je obasula neprijateljska artiljerija.
Jedna od prvih granata pogodila je krov kuce u kojoj smo se
nalazili. PraSina i kre¢ padali su u porcije, ali ih mi nismo
ostavljali.

Morali smo ponovo opominjati starjeSine i partijske ruko-
vodioce da po svaku cijenu sprijeCe samovoljno upadanje
pojedinih boraca u kuée radi trazenja hrane. Bilo je to i na
inicijativu odozgo — toga dana je svojom naredbom Vrhovni
Stab upozorio da broj takvih pojava raste i trazio je odgovara-
juée mjere. SjeCam se da smo jedne noci, to je najvjerovatnije
bilo no¢u 17/18. marta, odrzali konferencije po Cetama i da smo
na njima dali borcima Sire informacije o razvoju operacija, o
nasoj ofanzivi poslije prelaska Neretve, o uspjesima 2. i 3. di-
vizije u razbijanju ¢etnika i o tome da ¢emo uskoro i mi izvrsiti
svoj tezak zadatak zaStitnice i krenuti naprijed. E, kako smo se
ve¢ bili zazeleli ofanzive i onih pravih, na$ih iznenadnih i
obi¢no uspjelih napada, koji su gotovo uvjek donosili i muni-
cije, i hrane, i odje¢e! Punih 21 dan se branimo i odstupamo.
To je bilo premnogo za nas koji smo navikli da napadamo i
osvajamo. Objasnili smo borcima da moramo izdrzati dok ne
evakuiSemo bolnicu dublje ka ve¢ stvorenoj slobodnoj terito-
riji, da se moramo strpiti i da ne smijemo dozvoliti da ispadima
krnjimo ugled koji nasa vojska ima u ofima naroda. Trazili
smo da se komunisti i skojevci jo§ viSe angazuju i isticali nji-
hovu odgovornost za drzanje, jedinica u borbi i za njihov odnos
prema narodu.

Ujutro 18. marta ozivio je itav front — od Krstaca, preko
Ostrosca i Celebi¢a do Konjica. Nijemci su napali nasSe polozaje
svim snagama i najve¢om odlu¢nos$¢u. Razvila se Zestoka borba.
Artiljerija 718. divizije neprekidno je dejstvovala. I avijacija
je pojacala aktivnost, bombardujuc¢i nase polozaje i stazu kojom
su se kretali ranjenici. U njemackom dnevnom izvestaju stoji
da je vazduhoplovstvo u toku 18. marta izvrSilo 33 borbena leta,
bombardujuéi »neprijateljske posade juzno od Neretve«. Toga
dana je neprijatelju poslo za rukom da potisne jedinice 7. kra-
jisSke brigade i uspostavi mostobran na lijevoj obali Neretve,
juzno od OstroSca. U tim borbama 18. marta imali smo 6 po-
ginulih i 16 ranjenih. Mi smo se u toku dana povukli za 1-2 km
juznije, obezbjedujuci i dalje stazu kojom su preko Javorika i
Bunara prebacivani ranjenici u dolinu Idbara.

Bili smo iznenadeni kada smo oko 9 c¢asova Culi mitra-
ljesku i pus€anu vatru nekoliko kilometara iza naSih polozaja.
Manja grupa cetnika spustila se s grebena Prenja i iznenada
otvorila vatru na kolonu ranjenika na stazi izmedu Breze i
Memeja Sela, upravo tamo gdje se ta staza spuSta u izvorni
dio Idbara. Tu blizu nije bilo ni jedne naSe jedinice i1 Cetnici su
odatle pripucavali sve do mraka. To je izazvalo zastoj u eva-
kuaciji ranjenika koja je inace tekla sporo i sa izvanrednim
teSkocama. Stab 7. krajiSke brigade dobio je iz Staba 1. divi-
zije naredenje da uputi dio snaga da rastjera tu grupu cetnika
(racunalo se da ih je bilo 40-50), ali je za to trebalo vremena.
Pored toga, na naSem krajnjem lijevom krilu situacija se toga
dana komplikovala. Po naredenju Staba 7. divizije, 16. banijska
brigada, koja je drzala polozaje lijevo od nas i vrSila ulogu
zastitnice zacelja Centralne bolnice, negdje poslije podne izvu-
kla je svoje jedinice i krenula u oravcu Idbara. Njene polozZaje
trebalo je da preuzme nasSa brigada, ali smjena nije izvrSena.
Kada su padom mraka dijelovi 7. krajiske pokusali da posjednu
polozaje ka Dobrigo$éu i Krstau, da bi preuzeli i ulogu za-
Stitnice zacelja bolnice, nais$li su na neprijatelja.

Uslijed svega toga situacija kod 7. krajiske se u toku 18.
marta veoma pogorsala. Neposredno iza njenih poloZaja na stazi
od Javorika do Breze nalazili su se mnogi mahom teski ra-
njenici. Zapravo to nije viSe bio neki organizovani eSelon
Centralne bolnice sa osobljem i starjeSinama koji bi se starali
o njihovoj evakuaciji, ve¢ grupe ranjenika ili pojedinci koji su
iz raznih razloga zaostali za svojim eSelonima. Dogadalo se,
naroCito za vrijeme bombardovanja iz vazduha, da nosioci
zarobljeni talijanski vojnici, napuste ranjenike i pobjegnu,
a bilo je i takvih slucajeva da su ih sklanjali dalje od staze,
ostavljali na nosilima i bjezali. Bilo je tu i onih ranjenika koji
su transportovani na konjima, pa su konji uginuli ili ubijeni
u toku bombardovanja, a oni ostali nepokretni. Pored ranjenika,
tu se zatekao ne mali broj izbjeglica, majki sa djecom, narocito
iz Banije. Gotovo puna dva mjeseca oni su se povlacili s voj-
skom, presavsi stotine kilometara i podnoseéi nevjerovatne tes-
koée uslijed zime i1 gladi. Do evakuacije zaostalih ranjenika,
koja je bila prekinuta u toku 18. marta zbog akcije cetnika,
nije doslo ni u toku no¢i. Najprije pometnja izazvana tom
akcijom, a zatim nesporazumi oko pokreta 16. banijske brigade,
doveli su do toga da su ranjenici osvanuli na tom dijelu staze i
sjutradan, 19. marta, kada ih je mogla evakuisati samo 7. kra-

jiska brigada. Uvece, 18. marta, brigada je od Staba divizije i
dobila naredenje u tom duhu. Preuzevs$i i ulogu zaStitnice za-
Celja, brigada je bila prinudena da svoj inace Siroki front jo$
viSe razvuce. lako smo primili izvjesne koli¢ine municije,
troSili smo je mnogo u toj frontalnoj borbi i trpjeli perma-
nentnu oskudicu. Toga i slijede¢eg dana §tab divizije nam je
ponovo poslao izvjesne koli¢ine municije iz 3. sandzacke bri-
gade koja se i sama zalila na oskudicu.

Brigada je 18. i nocu 18/19. marta preuzela sve mjere u
cilju izvrSenja zadatka koji je primila. Ona je sada dio snaga
imala na poloZzajima prema OstroScu i Celebi¢u za odbranu
Javorika i Bunara, jedan dio je uputila na lijevo krilo da za-
tvori stazu od Dobrigos¢a ka Javoriku, a drugi iznad Memeja
Sela prema cetnicima. Jedinicama je naredeno da prikupe sve
zaostale ranjenike i prenesu ih u dolinu Idbara. Brigada je,
dakle, bila orijentisana na povlacenje, ali s tim da u toku 19.
marta stvori dovoljno vremena za prebacivanje preostalih ra-
njenika u dolinu Idbara i za pokret dijela bolnice iz Idbara ka
Borackom jezeru.

Vrhovni §tab nije bio sasvim ta¢no informisan o situaciji
na zacelju bolnice 18. marta. Toga dana oko podne, polazeci
od izveStaja da je zacCelje Centralne bolnice stiglo u dolinu
Idbara, pomo¢nik nacelnika Vrhovnog Staba je smatrao da 16.
banijska brigada nema potrebe da drzi stare polozaje na zacelju
— ka Krstau 1 Dobrigo$¢u, pa je u naredenju koje je ne-
posredno uputio Stabu brigade trazio da jedan njen bataljon
odmah krene ka Borcima i da usput pokup1 sve zaostale ranje-
nike, a da glavnina brigade krene u pono¢, kontroliSuéi usput
da nije neki ranjenik zaostao. Medutim, kao §to smo ve¢ vidjeli,
ovoj brigadi je istog dana uputio zapovijest i Stab njene divi-
zije u kojoj je trazio da izvrsi usiljeni mar§ i da o svom odlasku
izvjesti 7. krajiSku brigadu »kako bi ona mogla da zatvori taj
pravac«. U zapovijesti nije reCeno da je brigada obavezna da
u toku marSa prikuplja ranjenike. To je dovelo do teskoca.
Takticki nije bio taan izvestaj pomocnika nacelnika Vrhovnog
Staba od 19. marta Vrhovnom S$tabu da je »zacelje ranjenicke
kolone« krenulo iz Idbara no¢u 18/19. marta. Samo je jedan
dio zaostalih ranjenika sa visova zapadno od Idbara 18. marta
prebacen u dolinu Idbara. Stanje je stvarno bilo teSko da se 18.
marta uveCe zacelje ranjenika nalazilo jo§ u Javoriku. Da je
ono tada (18. marta) bilo u Idbaru i da je padom mraka moglo
da krene ka G. Bijeloj, ne bi bilo nikakvog razloga da 7. kra-

jiSka ostane nocu 18/19. marta na onako udaljenim i razvucenim
polozajima i da tu sjutradan vodi teSke borbe. Ona je, medutim,
primila za 19. mart naredenje da stvori vrijeme za evakuaciju
ranjenika iz doline Idbara.

Ali, cijela ta operacija izvla¢enja ranjenika poslije pre-
laska Neretve bila Je toliko sloZena i izvodena je pod tako tes-
kim uslovima da nije nikakvo ¢udo $to smo tu i tamo imali
pojave zbrke i neorganizovanosti. Radilo se o hiljadama ranje-
nika koji su se kretali jednom jedinom planinskom stazom pod
neprekidnim dejstvom neprijateljske avijacije i artiljerije, koja
je onemogucéavala pokret po danu, o suviSe skromnim snagama
angazovanim u zaStitnici u odnosu na neprijatelja (bilo je sa-
svim prirodno S§to su naSe jace snage odredene za ofanzivno
dejstvo) i o mnogo ¢emu drugom.

U zoru 19. marta na cijelom frontu 7. krajiSke razvile su
se zestoke borbe. Neprijatelj je nastupao sa zapada, od Krstaca
i Dobrigo$¢a ka Javoriku i sa sjevera, iz pravca OstroSca
vrSeéi pritisak na liniji Prisoje — Bunari ka Javoriku. Za bri-
gadu je to bila nejednaka borba pod veoma teskim uslovima —
protiv mnogo nadmoc¢nijeg neprijatelja, na veoma razvucenom
frontu, na ispresijecanom i poSumljenom zemljiS§tu. Bio je to
24. dan neprekidnih odbrambenih borbi povladenja i marSeva
zimi 1 pri slaboj i neredovnoj ishrani. I pored svega, brigada
se dobro borila, njeni borci i starjeSine, svjesni znaCaja zadatka
koji izvrSavaju, ulagali su krajnje napore. Sacuvani izvjestaj
Staba 1. proleterske divizije Vrhovnom S$tabu za 19. mart
svjedo¢i o svim tim teSko¢ama, ali i o tome da su se borci i
starjeSine 7. krajiSke brigade i toga dana dobro drzali i odlu¢no
borili. Ukazujuéi na to da brigada jedva odoljeva napadima
nadmocnijeg neprijatelja i da ne¢e moéi duze odrzati slobo-
dnom stazu preko Javorika i Breze ka dolini Idbara, Stab divi-
zije je trazio da se ubrza evakuacija ranjenika, da zacelje Cen-
tralne bolnice iz doline Idbara bezuvjetno krene padom mraka
19/20. marta.

Ujutro 19. marta Stab 7. krajiSke brigade je angazovao
jedan dio boraca i starjeSina za prikupljanje zaostalih ranjenika
duz staze od Javorika preko Breze do Memeja Sela i za nji-
hovo otpremanje u dolinu Idbara. Kako se priblizavalo vece
izvlacena je s polozaja jedinica za jedinicom i svakoj je bilo
"aredeno da pretrazuje teren i skuplja ranjenike. Pri tome
smo nailazili na velike teSkoce. Sje¢am se da smo u nekim
slucajevima sami morali improvizovati nosila — sjekli smo drvo



vojnickim nozevima i vezivali ga opasa¢ima i remenjem s pu-
Saka. Nailazili smo na potresne scene. NaroCito su mi se ure-
zale slike izbjeglica s Banije. Na stazi smo nailazili na Zene koje
su ve¢ umrle ili su umirale od iscrpenosti. Bile su obi¢no u
grupama. Pregledaju¢i sve na koje smo nailazili, ¢esto smo
konstatovali smrt. U jednom trenutku na rije¢i druga koji je
iSao ispred mene: »Evo jo§ mrtvih <, ¢uo sam odgovor jedne
zene: »Ja jo§ nisam umrla«. Jo§ se nije bilo smracilo kad smo
na stazi nai$li na ranjenu djevoj€icu. Mogla je imati 14 ili 15
godina. Zrno joj je slomilo nogu. Rana je bila svjeza. Bila je i
obucena kao djevojcica. Niceg vojnic¢kog nije imala na sebi.
Rekla nam je da je bila u 16. banijskoj brigadi i da je ranjena
18. marta.

Jak neprijateljski pritisak i obaveza brigade da skuplja
ranjenike 1 ujedno ne dozvoli neprijatelju da u toku dana
izbije na visove iznad Idbara, jer bi u tom slucaju svojom va-
trom ugrozilo Zivote ranjenika koji su se jo§ nalazili u dolini,
doveli su do toga da su se njene jedinice s tih posljednjih po-
lozaja povukle pod veoma nepovoljnim uslovima. Tako se 1.
bataljon, koji je bio na desnom krilu, spuStao pravo s litica
iznad sela Idbara. Stazom preko Memeja Sela nije se povukao
ni 3. bataljon. MoZda bi to bio interesantan teren za planiranje,
ali je to za iscrpene borce bilo pravo mucenje. Sre¢om, komore
su bile ranije upucene stazom. Konji s teSkim mitraljezima
nisu mogli niz litice i propali su nam. Mitraljeze smo morali
sami spustati.

Ostala mi je u sjec¢anju nekakva zbrka oko hrane koju
smo Zeljno ocekivali u Idbaru. Tamo su jo§ od jutra bile ko-
more i imale su zadatak da nam neSto prigotove za veceru.
Medutim nismo tu nasli ni jelo, a ako se dobro sjeéam, ni
komore. Oko toga digla se galama, te smo drzali nekakve
sastanke i jedva se to stiSalo. NeSto hrane dobili smo kasno
poslije pono¢i, da bismo odmah krenuli ka G. Bijeloj. Trebalo
ie u toku nodi izvuéi se iz Idbara i izbjeéi neprijateljsku vatru
s polozaja koje smo sino¢ napustili. Nasa brigada je krenula
negdje u zoru na zacelju kolone. Ve¢ je bilo svanulo kada je
njeno zacelje zamicalo u Sumu iznad Idbara, ispra¢eno vatrom
neprijateljskih mitraljeza s druge strane kotline. Toga dana
izveli smo jedan od onih marSeva koji ostaju u sjecanju. Tre-
balo je savladati strme padine Prenja izmedu Idbara i Bijele,
penjati se od 300 na preko 1.300 m, visine, a zatim se opet
spustati u dolinu rjecice Bijele. To je za iznurene borce bio

tezak mar§. Kretali smo se danju, izloZzeni bombardovanju iz
vazduha 1 dejstvu neprijateljske artiljerije iz Konjica. Na ve-
¢em dijelu puta zaklanjala nas je Suma, ali je dio staze izmedu
k. 1148 i k. 1341 bio otkriven. Na tom dijelu bila je u stvari
prtina kroz duboki snijeg. Kad smo iz Sume na nju izbili na-
i§li smo na jeziv prizor. Na prtini i oko nje lezali su leSevi
poginulih boraca i konja. Odatle se otvarao izvanredan pogled
na dolinu Neretve. Konjic se vidi kao na dlanu. Bila je to
idealna prilika za dejstvo haubica po naSoj koloni i neprijatelj
je to koristio $to je bolje mogao. ISli smo ipak naprijed s ve¢im
razmakom i ubrzano. Ozbiljnijih gubitaka nismo imali.

Uvece smo se spustili u dolinu Bijele negdje u visini sela
G. Bijela. Ostali smo izvan sela, jer ulazak u kuce kroz koje
su prosle stotine bolesnika- tifusara nije bio dozvoljen. Kako je
i zacelje ranjenika bilo u tim selima, brigada se tu zadrzala u
toku no¢i 20/21. marta u ulozi neposredne zaStitnice bolnice.
No¢ smo proveli na livadama povrh sela. Nalozili smo vatre i
pored njih spavali. Kakav je to odmor bio na vedroj no¢i i
jakom mrazu! Polijegali smo izmedu gusto naloZenih vatri i
dok se jedna strana tijela grejala, druga se mrzla. Nisam
siguran da je bilo ikoga u brigadi da mu Sinjel ili cakS$ire nisu
progorjeli. A prilican broj je ostao bez dijelova odjece. Nije
to bila jedina no¢ da se tako spavalo. Ovdje smo spavali svi
na okupu, jer nismo bili na polozaju.

Te no¢i neprijatelj je napao polozaje naSih jedinica od
Idbara do Konjica. Posto je zauzeo Paklenu (k. 906) i prodro
dolinom Bijele ka selu Medeskovi¢, ujutro je ugrozio G. Bijelu
u kojoj se nalazilo jo§ oko 250 teskih ranjenika. Zbog toga je
za njihovo izvlacenje Stab 1. proleterske divizije angazovao
7. krajisku brigadu, tako da je ona dijelom snaga neposredno
osiguravala selo, a dio uputila za evakuaciju tih ranjenika. Sa
evakuacijom je iSlo vrlo sporo. lako su bili upotrijebljeni svi
raspolozivi konji, to je bilo nedovoljno. Pored toga, konji su u
sve vecem broju crkavali uslijed iscrpenosti, a i neprijateljska
artiljerija je i toga dana bila veoma aktivna. Oko 15 casova,
kada su 4 neprijateljska tenka izbila u selo G. Bijela, situacija
se jo§ viSe pogorSala. U borbi i oko evakuacije ranjenika bri-
gada se zadrzala sve do pada mraka 21. marta. Na polozajima
izmedu sela Medeskovi¢ i G. Bijela, gdje smo S§titili evakuaciju
ranjenika koja se obavljala neposredno iza nas, izdrzali smo do
tada najzescu artiljerijsku vatru. Konaéno, poSto smo izvrsili
zadatak, krenuli smo nocéu 21/22. marta u selo Borke.

To je bio posljednji dan borbi 7. krajiske brlgade u zaStit-
nici Centralne bolnice, kada su u stvari i zavrSene borbe za
prebacivanje bolnice padmama Prenja. Neke jedinice Glavne
operativne grupe zadrzale su se jo$ nekoliko dana na polozajima
zapadno od sela Borci sa zadatkom da obezbjeduju bolnicu koja
je bila u pokretu od sela Borci ka Glavati¢evu. Vrhovni §tab
je 22. marta ujutro, na trazenje Staba 2. proleterske divizije,
naredio da se 7. krajiSka hitno uputi pravcem Glavaticevo —
Zabrdani — Doljani — Polja, gdje ¢e primiti zadatak od Staba
2. proleterske divizije. Ovaj zahtjev 2. divizije doSao je poslije
neuspjelih napada njenih jedinica na Kalinovik. Pored naSe
brigade Vrhovni $tab joj je uputio kao pojacanje i dva bata-
ljona 1. proleterske brigade.

Trebalo je izvrSiti dug i naporan mar§ od sela Borci do
Kalinovika. Naredeno je da brigada marSuje nocu kako bi iz-
bjegla napade avijacije koja je tih dana bila veoma aktivna
na cijelom tom podrucju. lako tezak i naporan, postavljeni za-
datak prihvatili smo sa zadovoljstvom. Znali smo da nam pred-
stoji uceS¢e u ofanzivnim dejstvima. Punih 27 dana ucestvo-
vali smo u odbrambenim borbama i odstupali, trpeéi gubitke,
glad, zimu i nespavanje. Do tada, za viSe od 2 i po godine rato-
vanja nismo ni u jednoj slicnoj operaciji ucestvovali. Jer do
pocCetka ove Cetvrte neprijateljske ofanzive bataljoni naSe bri-
gade dejstvovali su na »svojoj« teritoriji, tj. tamo gdje su i
obrazovani. Dejstvovali su partizanski, ofanzivno, izbjegavajuci
Sto viSe odbrambene borbe. Veé¢ samo napuStanje »svoje« teri-
torije bila je za borce i starjeSine velika promjena, a danonoéne
odbrambene borbe i odstupanja neSto sasvim novo u njihovoj
ne tako kratkoj ratnoj praksi. Zato su te borbe bile najsurovija
proba borbene vrijednosti i moralno-politicke ¢vrstine naSe
brigade. Taj teski ispit ona je uspjesno polozila i stala u red
onih nasih slavnih brigada koje su prije vise od godinu dana
posle tim putem. Prije devet mjeseci Vrhovni S§tab je sa tro-
mede Bosne, Crne Gore i Hercegovine krenuo u Bosansku kra-
jinu s pet brigada, a sada je na tu tromedu izbijala snaga od
Sesnaest brigada razvijaju¢i ofanzivu na Sirokom frontu.

Radovali smo se jer smo znali da ¢emo se i odmoriti i opo-
raviti u svakom pogledu. Nadali smo se plijenu u municiji i
odje¢i. Malo ko je na sebi imao Citav dio odjeée i obu¢e. U mu-
niciji smo trpjeli krajnju oskudicu. Bogati plijen iz uniStenih
talijanskih garnizona u dolini Neretve nije nam pomagao, jer
smo mi imali jugoslovenske i njemacke puske i automatska oru-

zja. Kriza u municiji dostigla je bila takav stepen da je Vrhovni
Stab 21. marta izdao naredenje da se vatra iz puSaka ne smije
otvarati na daljinu veéu od 300 m, a iz puSkomitraljeza od
500 m. Naravno, ocekivali smo da ¢emo organizovati i bolje
snabdjevanje namirnicama i redovniju ishranu.

Nocu 22/23. marta pro§li smo pored Borackog jezera ka
Glavati¢evu. Prolazili smo kroz rejon na kojem je bila razmje-
Stena naSa Centralna bolnica. 1z te no¢i urezao mi se u sjecanju
veliCanstven prizor hiljada partizanskih vatrica rasutih po okol-
nim dolinama. Prizor je podsje¢ao na grad osvjetljen hiljadama
sijalica. Kolona naSe brigade savladala je ispresijecano planin-
sko zemljiste uz velike napore. MarSevali smo najveéim dije-
lom nocu, §to nam je pricinjavalo jo§ vece teSkoce. Na svima
nama vidno su se osjecale posljedice dugotrajnih borbi i napora.
Povecavao se broj oboljelih. Brigada se 25. marta, poslije na-
pornog marsa, razmjestila u sela Kuti i Bozanoviéi blizu Kali-
novika, koji je osloboden nekoliko dana ranije.

Toga dana Stab 2. proleterske divizije izdao je 7. krajiskoj
brigadi naredenje da izvrSi mar$ na prostoriju Krbljine — Mu-
Sici sa zadatkom da tamo smijeni 1. proletersku brigadu i pre-
uzme obezbjedenje novooslobodene teritorije s pravca Trnova.
Posebno je naredeno da brigada izvr$i mobilizaciju stanovniStva
iz okolnih sela i da organizuje ruSenje druma Kalinovik —
Trnovo.

Tu na padinama Treskavice brigada je provela tri dana.
Upamtili smo ih po zimi i gladi. Rijetka, siromas$na planinska
sela nisu mogla da nam pruze gotovo niSta za poboljSanje is-
hrane. Morali smo da se zadovoljimo paretom kuvanog ovcijeg
mesa i ponekim krompirom Koristili smo samo ono §to su na$i
intendanti mogli na dobrovoljnoj osnovi dobiti od stanovnistva.
Veoma stroga naredba Vrhovnog Staba, izdata povodom pojava
nepravilnog odnosa prema narodu u vrijeme borbi poslije for-
siranja Neretve, predvidala je najoStrije kazne za one koji bi
se ogrijeSili o narodnu imovinu. Pored pojacanog politickog
rada, budnosti i aktivnosti organizacije KPJ i Skoja i brige
starjeSine, nekoliko boraca iz naSe brigade koji su samovoljno
uzimali hranu po kuéama izvedeni su pred vojni sud, osudeni
i streljani. To je bila surova stvarnost rata u kojoj se ponekad
humanizam jedne revolucionarne organizacije morao braniti
surovim mjerama.

Brigada je 28. marta ponovo u sastavu 1. proleterske divi-
zije koja je dobila zadatak da na lijevom krilu Glavne opera-

tivne grupe forsira Drinu u rejonu Ustikoline. Nocu 28/29.
marta Stab divizije naredio je da se brigada prebaci na prosto-
riju Jele¢ — Miljevina. U toku 30. i 31. marta izvr§ili smo novi
raspored. Prvi bataljon zauzeo je polozaje Gradac (k. 909) —
Pirni do zatvaraju¢i drum Foca — Kalinovik; 4. bataljon je
obezbedivao haubicku bateriju u rejonu Jele¢ — Miljevina, a 3.
bataljon je smjeSten u selo Udovi¢i¢i odakle je kontrolisao
pravce koji sa sjevera, padinama Jahorine, izvode ka Miljevini
1 Ustikolini.

Ovdje je brigada ostala sve do forsiranja Drine 10/11.
aprila. Tu smo se sredili, odmorili, pa i nahranili. Stab 1. prole-
terske divizije pruzio nam je veliku pomo¢. Od. posebnog zna-
¢aja bio je dolazak u naSe bataljone velikog broja partijskih i
politickih rukovodilaca iz 1. proleterske brigade, koji su nam
prenijeli bogata iskustva iz rada i zivota te naSe prekaljene je-
dinice. Ali smo u isto vrijeme tu doZivjeli krupan udarac. Bri-
gadu je iznenada zahvatio pjegavi tifus, izbacujuéi joj iz stroja
po nekoliko desetina boraca i rukovodilaca dnevno. Bataljoni,
inace prorijedeni u prethodnim borbama, naglo su se topili. Za
nekoliko dana bili smo viSe nego prepolovljeni. Sreom, taj
nalet je bio kratkotrajan, a pjegavac nije bio tako smrtonosan.
Znatan broj oboljelih vradao se ve¢ kroz dvadesetak dana u
jedinice.

Jedanaestog aprila forsirali smo Drinu. Brigada je kre-
nula u nastupanje kroz Crnu Goru.

Pero MORACA

